Cofnodion Cyfarfod Cyngor Tref Porthmadog a gynhaliwyd 

ar Nos Fawrth, 9fed o Fehefin 2015, yn Ystafell Glaslyn, Y Ganolfan, Porthmadog.
Presennol: Cynghorwyr Selwyn Griffiths (Cadeirydd), Melfyn Edwards, Alwyn Gruffydd, Carol Hayes, Jason Humphreys, Bethan O Rees Jones, Dafydd I Jones, Gwilym Jones, R. Elwyn Thomas, Ken Williams,Richard Williams.
Ymddiheuriadau: Cynghorwyr Angharad ab Iorwerth, Gavin Buckley, Dafydd Prichard.
Adroddiad y Cadeirydd:
Croesawyd pawb i’r cyfarfod.
Dymunai longyfarch pawb o blant a phobl ifanc yr ardal ar eu llwyddiant yn Eisteddfod Yr Urdd . Roedd Ysgol Eifion Wyn wedi dod yn fuddugol ac Aelwyd Chwilog wedi cael Eisteddfod lwyddiannus. Ategwyd hyn gan y Cyng. Alwyn Gruffydd gan ychwanegu llongyfarch y rhai fu’n llwyddiannus yn y maes llenyddol a chelfyddydol. Cyfeiriwyd at lwyddiant Rhun Edwards yn y maes celf a chrefft. 

Roedd amryw o bobl ifanc yr ardal yn aelodau o Gôr Glanaethwy ac wedi cael profiadau bythgofiadwy a llwyddiant mawr ar y rhaglen ‘Brtain’s Got Talent’ . 
Braf oedd cael llongyfarch busnesau newydd wedi agor yn y dref. Cyfeiriwyd at siop Cig Porthmadog, Mws Piws a Meithrinfa Hen Ysgol. Dymunwyd bob llwyddiant iddynt. Adroddwyd fod y Cadeirydd wedi derbyn gwahoddiad i agor tafarn yr Awstralia Dydd Iau’r 11eg o Fehefin am 12:00. Roedd gwahoddiad i bawb o’r cynghorwyr yna.
Tynnwyd sylw at gyngerdd arbennig yn y Ganolfan Nos Iau’r 11eg o Fehefin gan ysgolion lleol.

Nodwyd hefyd fod diwrnod agored yn Ysbyty Alltwen rhwng 1:00 a 4:00 Dydd Gwener y 12fed o Fehefin 2015.

Cyfeiriodd y Cadeirydd at sedd wag Ward Borth Y Gest gan nodi fod y dyddiad cau wedi mynd heibio am gais am etholiad ac nid oedd cais dilys wedi ei derbyn gan Gyngor Gwynedd. Bydd rhybudd o’r bwriad i gyfethol yn cael ei hysbysebu am bythefnos o’r 11eg o Fehefin 2015 hyd at 25ain o Fehefin 2015. Bydd yn cael ei arddangos ar hysbysfwrdd a gwefan y Cyngor Tref. Bydd angen i’r cynghorwyr gyflwyno enwau unrhyw un y dymunent eu hystyried i’r Clerc o fewn y pythefnos hwn i’w drafod ar raglen mis Gorffennaf 2015.

Adroddodd y Cadeirydd iddo gael gwybod gan y Clerc fod plentyn wedi brifo ar giât Cae Chwarae Bodawen Dydd Gwener y 5ed o Fehefin. Roedd y Clerc wedi ymweld â’r nain ac wedi siarad efo’r fam i gasglu’r ffeithiau ac i wneud yn siŵr fod y plentyn bach tair a hanner yn iawn. Dymuno tynnu sylw'r Cyngor Tref at y mater oedd y fam ac nid yn cwyno gan y derbyniai  na ddylai ei mab wedi bod yn agor y giât ei hun. Roedd y bar metal sydd yn cysylltu'r giât fach efo’r brif giât wedi taro ei ben ac wedi tynnu gwaed. Pryderai y gallai hyn ddigwydd eto ac efo canlyniad mwy difrifol. Roedd y Clerc wedi siarad efo Hefin Jones o gwmni GL Jones sydd yn archwilio’r Cae Chwarae a’r offer yn flynyddol. Ni allai awgrymu giât wahanol gan nodi fod elfen o risg efo bob math o giatiau os nad yn cael eu defnyddio yn ofalus. Roedd wedi sylwi fod bolltau peryg ar y giât flwyddyn ddiwethaf ac wedi rhoi capiau arnynt. Awgrymodd y dylai’r Cyngor Tref fynd yn ôl am arweiniad gan y sawl osododd y giât (nid yw Emlyn Roberts bellach yn gwneud y math yma o waith) . Fel arall awgrymwyd rhoi rhybuddion i fyny yn argymell gofal wrth agor y giât. Cytunwyd y byddai rhai o’r cynghorwyr yn mynd i gael golwg ar y giât ac adrodd yn ôl. Yn y cyfamser bydd y Clerc yn cadw mewn cysylltiad efo’r fam i’w diweddaru.
I ddiweddu, nodwyd fod cyfarfod ynglŷn â meysydd parcio'r ardal wedi ei ohirio oherwydd profedigaeth. Penderfynwyd ei ail drefnu ar gyfer Nos Fawrth y 28ain o Orffennaf am 6:30 cyn pwyllgorau Eiddo a Chyllid.

Bydd cyfarfod efo Swyddog Datblygu Iaith Nos Fawrth y 30ain o Fehefin am 7:00.
23. Cadarnhau cywirdeb ac arwyddo cofnodion y cyfarfod blynyddol (12fed o Fai 2015).

Cadarnhawyd fod y cynghorwyr oedd yn absennol o’r cyfarfod blynyddol yn fodlon parhau i gynrychioli’r Cyngor Tref ar y pwyllgorau amrywiol.

Ychwanegodd y Cadeirydd fod Partneriaeth Ganol Tref Porthmadog wedi ei sefydlu efo bwrdd rheoli mewn lle a dymunent gael cynrychiolydd o’r Cyngor Tref. Nodwyd fod y Cadeirydd a’r Cyng. Jason Humphreys arno yn rhinwedd eu swydd fel cynghorwyr sir. Cynigiodd y Cyng. Jason Humphreys y Cyng. Angharad Ab Iorwerth ac roedd pawb yn gytûn.

Cynigwyd y cofnodion yn gywir gan y Cyng. Alwyn Gruffydd gyda’r Cyng. Ken Williams yn eilio. Llofnodwyd y cofnodion gan y Cadeirydd yn unol â gofynion y  gyfraith..
24. Cadarnhau cywirdeb ac arwyddo cofnodion cyfarfod diwethaf (12fed o Fai 2015).
Cynigwyd yn gywir gan y Cyng. Alwyn Gruffydd gyda’r Cyng. Ken Williams yn eilio.
Llofnodwyd y cofnodion gan y Cadeirydd yn unol â gofynion y  gyfraith.

25. Cyfle i’r Cynghorwyr ddatgan diddordeb.
Cyng. Jason Humphreys- mater gerbron – Ysgol Eifionydd.
Cyng. Selwyn Griffiths- mater gerbron – Ysgol Eifionydd.
Cyng. Gwilym Jones – mater gerbron – Ysgol Eifionydd.

Cyng. Bethan O. Rees Jones – Cais Cynllunio Eglwys Santes Fair , Tremadog.

Materion Gerbron

26. Pennaeth Ysgol Eifionydd – Cyng. Alwyn Gruffydd.

Gadawodd y Cynghorwyr oedd wedi datgan diddordeb yr ystafell. Cymerodd yr Is-gadeirydd y gadair.
Adroddodd y Cyng. Alwyn Gruffydd am ei bryder am y sibrydion sydd yn yr ardal am sefyllfa yn Ysgol Eifionydd. Deallir fod  Pennaeth yr ysgol  wedi symud i swydd newydd yn Ysgol Dyffryn Nantlle ac nid oes dim arwydd  fod  bwriad i benodi Pennaeth newydd. Mae’r sibrydion yn awgrymu fod y cyn Pennaeth yn parhau efo cyfrifoldeb dros Ysgol Eifionydd. Nodwyd siom fod Ysgol Eifion Wyn hefyd heb Bennaeth sefydlog gan fod y Pennaeth ar secondiad yn Nolgellau a’r dirprwy Bennaeth yn gofalu am yr ysgol. Nid oedd yn teimlo fod hyn yn sefyllfa dderbyniol ac roedd eisiau eglurhad o beth sydd yn mynd ymlaen a beth yw’r cynlluniau. Oes bwriad uno Ysgol Eifionydd efo Ysgol Dyffryn Nantlle ? Nododd  y gwahaniaethau cynhenid yn yr ysgolion e.e. fod yna chweched dosbarth yn Ysgol Dyffryn Nantlle. Nododd fod rhieni plant yn ei ward ef yn bryderus am yr ansicrwydd sydd am Ysgol Eifionydd ar hyn o bryd.

Cynigiodd gofyn i Bennaeth Addysg am eglurhad am hyn a beth yw’r cynlluniau tymor hir.

Cefnogai’r Cyng. Bethan O. Rees Jones yn cynnig yma gan nodi ei bod hithau wedi derbyn galwadau ffôn gan rieni yn pryderu nad ydynt yn ymwybodol o beth sydd yn mynd ymlaen. Nododd ei phryder fod y ddau Bennaeth wedi symud i ysgolion sydd yn tan gyflawni.
Wrth gydnabod fod pryderon lleol nododd y Cyng. Richard Williams fod cynrychiolwyr o’r Cyngor Tref ar y bwrdd llywodraethol ac y dylid ymddiried ynddynt . Teimlai fod gwrando ar sibrydion yn beryg o danseilio gwaith yr ysgolion a’r llywodraethwyr. Teimlai y byddai’r cynrychiolwyr yn adrodd yn ôl pe byddai rhywbeth i’w ddweud. 

Ymatebodd y Cyng. Bethan O Rees Jones y dylai’r Cyngor Tref gael gwybod beth sydd yn mynd ymlaen er mwyn lleddfu pryderon lleol. Cefnogai’r Cyng. Carol Hayes ofyn am wybodaeth. Cwestiynodd os mai arbed arian oedd y diben yma er mwyn arbed talu cyflog Pennaeth.
Penderfynwyd : drwy bleidlais o 5  i 3 i ysgrifennu yn ôl y cynnig
27. Gwahoddiad Maer Châlus (oes enw cynrychiolydd i fynd) – Pawb.
Penderfynwyd : y byddai’r Cadeirydd yn danfon cyfarchion a chopi o’r llyfr lansiwyd yn ddiweddar. Bydd y Cyng. Bethan O Rees Jones yn ystyried mynd.
28. Cyflwr Capel y Garth, Y Coliseum, Y Felin – Cyng. Richard Williams.
Adroddodd y Cyng. Williams am bryder lleol am y tri adeilad eiconig yma. Maent yn dirywio o ddydd i ddydd gyda diffyg amddiffynfa o gwmpas y Felin yn golygu fod plant yn medru mynd i mewn. Nododd fod dyletswydd ar y perchnogion i sicrhau diogelwch y safleoedd hyn a phryderai beth allai ddigwydd ynddynt. Nododd hefyd fod llechi yn dod i ffwrdd o’r felin pan fo tywydd garw. Pryderai hefyd nad oedd yr adeiladu hyn yn adlewyrchu yn dda ar y dref gan eu bod mor weladwy.

Cynigiai y dylid ysgrifennu at yr adran gynllunio i sicrhau diogelwch y safleoedd hyn. Eiliwyd hyn gan y Cyng. Alwyn Gruffydd,
Dymunai’r Cyng. Bethan O Rees Jones weld y Tannerdy yn Nhremadog yn cael ei gynnwys yn y llythyr gan obeithio y gallent gefnogi’r perchnogion y symud pethau ymlaen. Dymunai’r Cyng. Richard  Williams gadw’r mater ynglŷn á’r tri adeilad ym Mhorthmadog ar hyn o bryd a nododd y Cyng. Ken Williams nad yw’r Tannerdy wedi ei gynnwys ar y rhaglen ac ni ddylid ei drafod.
Adroddodd y Cyng. Jason Humphreys ei fod wedi ceisio trafod efo asiant y Coliseum gan ei fod wedi derbyn ymholiad gan rywun oedd â diddordeb datblygu’r safle yn sympathetig. Y cwbl gafodd fel ateb oedd bod y cais i ddymchwel yn parhau. Mae Capel y Garth i fyny am ocsiwn mis yma. Mae yntau wedi cwyno am y diffyg amddiffynfa o gwmpas y Felin ar sawl achlysur ac yn cymryd bob cyfle y gall i godi’r mater.
Cynigiodd y Cyng, R, Elwyn Thomas  welliant i  gynnwys y Tannerdy yn y llythyru ac eiliwyd hyn gan y Cyng Jason Humphreys.
Penderfynwyd : ysgrifennu yn ôl y gwelliant a gariwyd drwy bleidlais o 6 i 3.
29. Torri amodau cais cynllunio gan Greenacres – Cyng. Gwilym Jones.
Adroddodd y Cyng. Gwilym Jones ei bryder fod cwmni Greenacres wedi torri amodau cais cynllunio a dim yn cael ei wneud am y peth. Cafwyd cefndir y mater ganddo sef for cwmni Greenacres wedi cael caniatâd cynllunio i osod 45 carafán symudol ar hen safle'r pitch and putt. Ond beth mae’r cwmni wedi ei wneud yw gosod 6 tent safari ar lawr pren. Nid yw’r rhain yn garafanau nac yn symudol. Mae hyn wedi creu teimlad drwg yn lleol efo amryw wedi mynegi eu pryder am y mater. Roedd y Cyng. Jones wedi derbyn copïau o e-byst a llythyrau rhwng trigolion a Chyngor Gwynedd.  Deallir hefyd  fod y cwmni wedi bod yn hysbysebu’r tentiau yma cyn y cais cynllunio.Mae’r Cyng. Jones wedi llythyru efo Cyngor Gwynedd fel un o drigolion Morfa Bychan ac wedi cael sgwrs ffôn efo Dafydd Wyn Williams. Mae wedi methu cael ymateb ysgrifenedig ar y mater ganddo. Yn yr alwad ffôn dywedodd y swyddog o Gyngor Gwynedd eu bod yn ymwybodol eu bod wedi torri amodau ei gais cynllunio a’u bod yn disgwyl i’r cwmni wneud cais ol-weithredol. Nid oeddent am fynd a’r mater ymhellach gan nad oes gan Gyngor Gwynedd yr arian i dalu am achos llys.  Er gofyn am hyn ar ddu a gwyn nid yw’r Cynghorydd wedi derbyn dim. Poenai fod y cwmni hwn yn cael gwneud fel y mynnent gyda dim parch at deimladau’r gymuned a thanseilio gwerth unrhyw gais cynllunio. Cynigiai y dylid ysgrifennu at Gyngor Gwynedd i nodi siom nad ydynt wedi cymryd camau yn erbyn y cwmni am dorri amodau cais cynllunio. Eiliodd y Cyng Richard Williams y cynnig yma. Nododd y Cadeirydd ei fod ef ac eraill o’r pentref wedi cysylltu efo Cyngor Gwynedd ynglŷn â hyn. Teimlai’r Cyng Bethan O Rees Jones fod hyn yn nodweddiadol o Gyngor Gwynedd erbyn hyn. Cytunai’r Cyng. Dafydd Ifor Jones y dylid cael ymateb gan Gyngor Gwynedd ar ddu a gwyn i egluro pam fod cwmni Greenacres yn cael torri amodau caniatâd cynllunio.
Nododd y Cyng Alwyn Gruffydd fod Cyngor Gwynedd wedi cau lawr o ran cyfle i godi materion fel hyn mewn cyfarfodydd a bod y drefn yn rhwystredig iawn.
Penderfynwyd : ysgrifennu yn ôl y cynnig.
30. Parcio ar linellau dwbl Stryd Wesla – Cyng. Gwilym Jones.
Pryderai’r Cyng Jones fod y llinellau melyn yn  cael ei anwybyddu ac y bydd damwain yn digwydd yma yn hwyr neu hwyrach. Nododd ei fod wedi gweld ei hun y peryglon o gael pobl yn parcio’n anghyfreithlon yma . Cynigiai y dylid ysgrifennu at Colin Jones i ofyn i Gyngor Gwynedd am well rheolaeth o’r llinellau melyn a gofyn iddynt weithredu.
Penderfynwyd : ysgrifennu yn ôl y cynnig.
31. Glanhau’r Cyt – Cyng. Carol Hayes.

Adroddodd y Cyng. Hayes am ei phryder am y gôr dyfiant a’r sbwriel sydd yn amharu ar ddraeniad yn y Cyt . Nododd fod tai cyfagos wedi sylwi gwahaniaeth nad yw dŵr yn llifo i ffwrdd . Mae’r tyfiant ar yr ochr yn hir iawn a bob math o sbwriel yn cael ei  adael yna. Pryderai am y risg o lifogydd. Cynigiai y dylid ysgrifennu at Gyfoeth Naturiol Cymru i ofyn pryd y cafodd y Cyt ei garthu diwethaf a phryd y bydd yn cael ei wneud nesaf.
Ychwanegodd y Cyng. Gwilym Jones fod y ‘Japanese Knotweed’ yn parhau yn broblem yna gyda’r Cyng. R Elwyn Thomas yn nodi fod planhigyn estron arall yn creu problem yna. Nododd fod yn biti na ellir ysgrifennu at holl drigolion cyfagos gan apelio iddynt beidio defnyddio’r Cyt fel tip sbwriel a chodi ymwybyddiaeth gyffredinol.
Penderfynwyd : ysgrifennu at Gyfoeth Naturiol Cymru. 
Materion i’w dwyn gerbron y Cadeirydd unai er gwybodaeth neu i’w rhoi ar y Rhaglen ar gyfer y cyfarfod nesaf (dyddiad cau rhaglen mis Gorffennaf 2015 – 7fed o Orffennaf  2015).

Cyfethol aelod i gynrychioli Ward Borth y Gest

32. Rhestr gohebiaeth /aros am ateb.
Penderfynwyd : derbyn y wybodaeth.
GOHEBIAETH:  
33. Ysgol Eifion Wyn – Apêl am gefnogaeth i fynd i Eisteddfod yr Urdd yng Nghaerffili.
Penderfynwyd: cyfrannu £500 a llongyfarch yr ysgol ar eu llwyddiant.
34.  CG – Cefnogaeth Gorfforaethol – Cyfarfodydd cyhoeddus Her Gwynedd.
Penderfynwyd: ymateb gan nodi y bydd y Cynghorwyr Carol Hayes, Richard Williams a Gwilym Jones yn mynychu’r cyfarfod ym Mhorthmadog ar yr 8fed o Orffennaf 2015. Nodwyd fod y Cynghorwyr Sir a’r Cyng. Ken Williams eisoes wedi ymateb i ddweud eu bod am fynychu.
35. Ian Hartill – Rheilffordd Ffestiniog–Pont Britannia (ymateb i lythyr rhaglen Ebrill , cofnod 299) Adroddodd y Cadeirydd a’r Cyng. Jason Humphreys iddynt gael eu cwestiynu gan y Wasg am grant mae’r cwmni rheilffordd wedi ei dderbyn gan y Cynulliad er mwyn gwelliannau ar Groesfan Britannia. Nid oeddent yn ymwybodol o’r grant a dylid ysgrifennu i holi beth a faint ydyw? Nododd y Cyng. Carol Hayes nad oedd hyn yn ddim i’w wneud â’r ohebiaeth yma a chwestiynodd pam fod y Cyngor yn ei drafod. Teimlai yn gryf nad oedd yr ohebiaeth hon ddim byd i wneud efo’r grant yma ac y dylai fod yn fater ar wahân. 
Penderfynwyd: ysgrifennu i’r Cynulliad  i ofyn beth yw’r grant yma a beth yw’r gwelliannau y bydd yn ei ariannu.
36. Post Brenhinol – Amseroedd casglu blychau’r ardal ( ymateb i lythyr rhaglen Ebrill , cofnod 304).Penderfynwyd: Derbyn y wybodaeth a chroesawu’r cadarnhad fod casgliadau Tremadog yn cadw’r amseroedd hwyrach.
37.  Un Llais Cymru – dogfen ymgynghori amddiffyn asedau cymunedol -crynodeb ynghlwm. (copi llawn ar y bwrdd).

Penderfynwyd:.  y byddai’r Cyng. Bethan O Rees Jones a’r Clerc yn cael golwg manwl arno.
38. Grŵp Cynefin – Grant datblygu cymunedol Grŵp Cynefin (ffurflenni gais ar y bwrdd)
Penderfynwyd: Derbyn y wybodaeth a phawb i fynd a ffurflenni cais ymlaen at fudiadau cymwys.
39. CG – Adran Rheoleiddio – Llwybr rhif 31 - Moel y Gest , Llwybr rhif 16 ger Capel Ebeneser a Trigfan , Borth y Gest ( ymateb i lythyr o Bwyllgor Eiddo 28.4.15).
Penderfynwyd: Derbyn y wybodaeth.
40. Heddlu Gogledd Cymru – gwybodaeth am lansio ymgyrch recriwtio gwirfoddolwyr.

Penderfynwyd: Derbyn y wybodaeth.

41. Cylch yr Iaith, Dyfodol i’r Iaith, Canolfan Hanes Uwchgwyrfai, Cymdeithas yr Iaith Gymraeg – dogfen sylwadau ar y Cynllun Datblygu Lleol ar y Cyd Gwynedd a Môn 2011-2026 (copi ar y bwrdd ac wedi ei e-bostio i’r rhai sydd efo e-bost) .
Penderfynwyd: ysgrifennu yn ôl cais yr e-bost i gefnog’r gofynion.

42. Esmor Davies – Crwydro dan y sêr.
Penderfynwyd:y bydd y Cadeirydd yn pasio’r wybodaeth ymlaen i’r ysgolion lleol.
43. CG – Aled Davies,Pennaeth Adran Oedolion, Iechyd a Llesiant – Gwybodaeth am gynllun. 
Nododd y Cyng Melfyn Edwards ei bryder am y diffyg gwybodaeth am y cynllun hwn a phryderai am ei effeithiolrwydd yn y tymor hir.

Penderfynwyd: Derbyn y wybodaeth.

44. Cymdeithas Cynghorau Trefi a Chymdeithasau Mwyaf Gogledd Cymru- cynnig i ymuno.
Penderfynwyd: peidio ymuno..

45. Un Llais Cymru – gohebiaeth ddwyieithog (ymateb i lythyr rhaglen Mai, cofnod 18).
Penderfynwyd: Derbyn y wybodaeth yn addo gohebiaeth ddwyieithog gan y Cynulliad yn y dyfodol.

46. Un Llais Cymru – Gwahoddiad i Gynhadledd Cynghorau ar yr  8fed o Orffennaf 2015.
Penderfynwyd: Derbyn y wybodaeth gan gefnogi unrhyw un fyddai’n dymuno mynychu.
47. Cyng. Bill Darwin – Cyngor Conwy – manylion am gynhadledd ‘Irish Sea 2050’
Penderfynwyd: Derbyn y wybodaeth gan gefnogi unrhyw un fyddai’n dymuno mynychu.

48. Comisiynydd y Gymraeg – Cymdeithas y Clercod ( ymateb i lythyr rhaglen Ebrill , cofnod 308). Penderfynwyd: Derbyn y wybodaeth gyda siom..

49. Ffrindiau Borth y Gest – Copi o gylchlythyr mis Mai 2015 ar y bwrdd.
Penderfynwyd: Derbyn y wybodaeth.

50. Ras y Cob (gohebiaeth hwyr angen sylw cyn mis nesaf)- cais i roi baner i fyny ar wifrai’r Cyngor Tref ger y Factory Shop.

Penderfynwyd: caniatáu’r cais cyn belled â bod Pwylgor Ras y Cob yn codi yswirans digonol a dangos copi o’r polisi i’r Cyngor Tref.
51.  Materion Ariannol.
Biliau i’w talu :
Xerox Finance – llogi llungopïwr 1.7.15 – 30.9.15

=
£120.00
Ashley Hughes Cyf –deunydd swyddfa, papur, amlenni.

=
£68.34
Glenda Burke- rhent ffôn a’r we (26.5.15 – 25.8.15)

=
£92.45
Glenda Burke – costau postio




=
£5.26
Glenda Burke – cyflog mis Mai 2015



=
£400.00
Cyllid a Thollau EM – treth incwm cyflog clerc mis Mai 2015
=
£100.00

Derbyniadau:
Rent Cae Pawb 






=
£397.50
Ad-daliad TAW 2014/2015




=
£3,401.10
Biliau eisoes wedi eu talu:

Docucentric – costau llungopïo hyd at 11.5.15


=
£12.34
Archwiliad mewnol.
Mae datganiad o gyfrifon 2014/2015 wedi bod efo’r archwiliwr mewnol Mr John Roberts. Mae 

wedi cymeradwyo’r cyfrifon. Mae angen i’r Cyngor Tref gymeradwyo ac arwyddo’r datganiad

cyn eu danfon ymlaen i Hacker Young yr archwiliwr allanol.

Penderfynwyd: talu’r biliau a derbyn y wybodaeth am y derbyniadau. Arwyddwyd y ffurflen archwiliad blynyddol gan nodi diolch i’r clerc am ei gwaith trylwyr a manwl. Croesawyd datganiad yr archwilydd mewnol.
52. Ceisiadau Cynllunio.
i)   C15/0433/44/HY - Codi arwyddion newydd.

      Natwest Bank, 72 , High Street, Porthmadog, Gwynedd, LL49 9NR
      Penderfynwyd : dim gwrthwynebiad
ii)  C15/0463/44/CT- Torri coed T19, T18, T17, T13, T9 a lleihau canghennau ar T7 a T8
      Eglwys Y Santes Fair, Tremadog, Porthmadog, Gwynedd, LL499RA
      Penderfynwyd : Dim gwrthwynebiad.

